
Situaziun generala: Ena zona da
pressiun ota sur l’Europa conti-
nentala tanscha digl Atlantic an-
fignen la Russia, ed influenze-
scha l’ora tar nous.
Oz: L’antiera Svizra suglia-
leiv e bi. Agl decurs digl
avantmezde giu la
Bassa singula
brainta. Igl siva-
mezde digl vest am-
premas neivlas. Tem-
peraturas maximalas durant igl
de anturn 9 grads. La notg sa
sbassa la temperatura anfignen
–4 grads. Ainten las muntognas
lev vent digl nord/ost, an la Pla-
neira beischa.
Prognosas: Venderde agl nord
surtratg ed avantmezde plievgia.

■ L’AURA DAD OZ

Bel’ora, tiers suglegl pitost freid

■ (ap) La cumissiun da l’U-
niun europeana per l’uniun da
munaida propona ad indesch
pajais da sa participar a l’uniun

da munaida che duvess vegnir
en vigur il 1999. Tenor la cu-
missiun na pon betg dapli pa-
jais obtegnair las premissas ne-

cessarias fin a quel termin.  Pli-
tost pon esser damain da la
partida. Tar l’Italia ins na sa anc
betg sche ella es pronta fin lura.

Uniun da munaida è dumandada

(lq) Ils 1. d’avrigl 1998 vegn
edida en Svizra la nova banc-
nota da 1000 francs. La nota
svizra è, suenter il bigliet da
1000 dollars dals Stadis Uni, la
pli greva bancnota dal mund.
Dentant ch’il bigliet da 1000
dollars valia en America sco gag
exotic, es la pli auta nota da la
Svizra in med da pajament sa-
vens usità. Che la nova nota da
1000 francs cumportia fitg bain
cun las ulteriuras quatter banc-

notas da 10, 20, 50 e 200 francs,
che vegnan edidas dapi l’october
1996 successivamain, ha dacurt
communitgà la Banca naziunala
svizra. La nova bancnota da
1000 e deditgada a l’istoricher
d’art e criticher dal temp basiles,
Jacob Burckhardt, che valia sco
confundatur da l’istorgia e da la
scienzia d’art moderna. D’atun
da quest onn duai vegnir lan-
tschada l’ultima bancnota da la
nova seria, quella da 100 francs.

La Banca naziunala edescha
la nova nota da 1000 francs

La Banca naziunala svizra edescha proximamain la nova bancnota da
1000 francs. KEYSTONE

KEYSTONE

Beiber, magliar, smarschanar,
sedivertir e vegnir grass

La tratga da pors el liber fetga pei era en muntogna

DA GIERI ANTONI CAVIEZEL

■ Entochen ussa vegnevan
pors teni praticamein adina en
camons stretgs e sin plan-
tschius da sfessas. Dapi entgin
temps san ins observar tscheu
e leu tratgas da pors el liber.
Era denter Glion e Castrisch san
ins admirar dapi entgins gis ina
tala tratga da pors. Realisau
quella han ils dus purs Jürg Grob

ed Ernst Henny. En in vast areal
tegnan els dapresent 42 engar-
schauns. En pliras boxas cun
strom anflan ils pors giuvens
schurmetg dil vent, dalla ferda-
glia e han plinavon suost. La pus-
seivladad da beiber aua han els
medemamein e pervesi vegnan
els d’in automat. Occupaziun an-
flan ils pors el cagliom, denton
era cun arar entuorn il prau vegn
fatg frunt alla liunguriala. 

Dapli temps per engarschar
Tenor las indicaziuns da Grob
veglien els producir pors per la
regiun. Sch’els vegnien denton
buca naven cun lur products en
Surselva stoppien els encurir au-
ters canals da vendita. L’idea seigi
da vender directamein ils engar-
schauns e quei da tut temps.
Cunquei che quels pors prendien
tier meins spert che pors che ve-
gnien teni en camons e che ha-
gien  pauc moviment cuostien
els in franc per kilogram dapli
ch’ils cunvenziunals. Sil pli tard
la fin uost quentien els da haver
vendiu lur purschida. Silsuenter
vegni midau liug. La medema
parcella vegni tenida sut mintga-
mai mo treis tochen quater
meins e fetschi part da lur plan
da cultivaziun alternonta. 

Producziun extensiva 
che renda

Teni vegnien ils pors tenor las
prescripziuns dalla producziun
integrada. Las contractivas cullas
mazlarias hagien plinavon mus-
sau ch’igl interess seigi avon
maun e che quellas seigien era
promtas da pagar dapli che per
pors ord producziun cunvenziu-
nala. In enorm gudogn  vegni
buca a seresultar da quella nischa
sin lur menaschis. 50 entochen
100 francs rendita per piertg
duessi denton esser pusseivel da
recaltgar. D’ina organisaziun
corrispundenta da vendita per
pors engarschai el liber fetschien
els buca part. Els fetschien quei
experiment sin basa privata.

Negina degeneraziun 
pervia dalla tratga

La midada dil nuegl ora el liber
hagi caschunau negins problems
als purschals. Sch’ins tratgi ozilgi
che pors stoppien esser degenerai
suenter ina tratga intensiva dapi
decennis e tschentaners constetti
quei insumma buca. Lur secun-
tener corrispundi a quel da pors
selvadis. Els sedeportien en liber-
tad gest sco lur antenats. 

Quei sistem da tener pors cor-
rispundi als basegns digl animal
e detti ultra da quei fetg pauca
lavur agl allevatur. Il pur stoppi
spirontamein far controllas regu-
laras e mirar ch’ils pors hagien
avunda pavel ed aua. Igl interess
dalla glieud per quella nova
fuorma da tratga da pors seigi
stada dil reminent surprendenta. 

Da beiber, da magliar e suost ein las sulettas cundiziuns che ston esser
ademplidas per in success ella tratga.

En gruppas ed el liber sesentan ils pors il meglier. FOTOS G. A. CAVIEZEL

